
«В лѣто 6370. И изгнаша варягы за море, и не даша имъ 
дани, и почаша сами в собѣ володѣти. И не бѣ в нихъ 
правды, и въста родъ на род, и быша усобицѣ в них, и 
воевати сами на ся почаша. И ркоша: «Поищемъ сами в 
собѣ князя, иже бы володѣлъ нами и рядилъ по ряду, по 
праву.» Идоша за море к варягом, к руси. Сице бо звахуть 
ты варягы русь, яко се друзии зовутся свее, друзии же 
урмани, аньгляне, инѣи и готе, тако и си. Ркоша руси чюдь, 
словенѣ, кривичи и вся: «Земля наша велика и обилна, 
а наряда въ ней нѣтъ. Да поидете княжить и володѣть 
нами». И изъбрашася трие брата с роды своими, и пояша 
по собѣ всю русь, и придоша къ словѣномъ пѣрвѣе»

– отрывок из Повести Временных Лет

